
BARAZA LA WAWAKILISHI – ZANZIBAR

ORODHA YA SHUGHULI ZA LEO

BARAZA LA KUMI LA WAWAKILISHI

MKUTANO WA KUMI NA TISA

Kikao cha Ishirini na Tatu – Tarehe 06 Juni, 2025
Kikao Kitaanza Saa 3.00 (Tatu) Asubuhi

na Dua zitasomwa.

I. MASWALI:

Ofisi ya Makamo wa Pili wa Rais, Sera, Uratibu na Baraza la Wawakilishi:

172. MHESHIMIWA AMEIR ABDALLA AMEIR (Jimbo la Mwanakwerekwe)
- Atamuuliza Mheshimiwa Waziri wa Nchi, Ofisi ya Makamo wa Pili
wa Rais, Sera, Uratibu na Baraza la Wawakilishi:

Mahusiano ya karibu ya raia na Jeshi la Polisi ni jambo la msingi
katika kuona kwamba amani na haki vinatawala.

Tathmini ya mahusiano haya yako vipi kwa ujumla wake.

Wizara ya Kilimo, Umwagiliaji, Maliasili na Mifugo:

169. MHESHIMIWA BAHATI KHAMIS KOMBO (Jimbo la Chambani) -
Atamuuliza Mheshimiwa Waziri wa Kilimo, Umwagiliaji, Maliasili na
Mifugo:

Kwa kuwa lipo bonde zuri eneo la Darajani Mvumoni Shehia ya
Kiwani na wananchi wanalima mpunga.

Je, kuna mpango gani wa kuweka bwawa la maji (skim) ili waweze
kupata tija zaidi na kulima kilimo cha kisasa.

190. MHESHIMIWA AMEIR ABDALLA AMEIR (Jimbo la Mwanakwerekwe)
- Atamuuliza Mheshimiwa Waziri wa Kilimo, Umwagiliaji, Maliasili
na Mifugo:

(a) Tuna mashamba mangapi ya zao la mpira.

(b) Kwa kiasi gani zao hili linachangia pato la taifa.

Wizara ya Maji, Nishati na Madini:

278. MHESHIMIWA BAKAR HAMAD BAKAR (Jimbo la Wawi) -
Atamuuliza Mheshimiwa Waziri wa Maji, Nishati na Madini:

Je, Serikali imefikia hatua gani katika mpango wa gesi asilia
kutumika kwenye magari.

Wizara ya Ujenzi, Mawasiliano na Uchukuzi:

111. MHESHIMIWA AMEIR ABDALLA AMEIR (Jimbo la Mwanakwerekwe)
- Atamuuliza Mheshimiwa Waziri wa Ujenzi, Mawasiliano na
Uchukuzi:

Bado changamoto ya kivuko cha kilima cha Nyarugusu haijapatiwa
ufumbuzi. Ni lini ahadi ya Serikali itakamilika ili kuwaondolea
wananchi usumbufu wa muda mrefu.

241. MHESHIMIWA DKT. SOUD NAHODA HASSAN (Jimbo la Paje) -
Atamuuliza Mheshimiwa Waziri wa Ujenzi, Mawasiliano na
Uchukuzi:

Kumejitokeza usumbufu mkubwa uliosababishwa na ubovu wa
barabara ya Jozani hadi Bungi Kerenge ambapo wananchi
hushindwa kusafirisha mazao yao na kuyapeleka sokoni.

(a) Ni vipi unalifahamu tatizo hilo.

(b) Je, Wizara itawasaidia vipi wananchi ili waondokane na
tatizo hili.

(c) Je, ni lini tatizo hilo litawaondoka wananchi hao ili na wao
wafaidike na matunda ya Mapinduzi.

Wizara ya Afya:

141. MHESHIMIWA AMEIR ABDALLA AMEIR (Jimbo la Mwanakwerekwe)
- Atamuuliza Mheshimiwa Waziri wa Afya:

Tathmini ya mama wajawazito wanaojifungua watoto njiti iko vipi
kwa sasa.

Wizara ya Maendeleo ya Jamii, Jinsia, Wazee na Watoto :

27. MHESHIMIWA DKT. MOHAMMED ALI SULEIMAN (Jimbo la
Mtambwe) - Atamuuliza Mheshimiwa Waziri wa Maendeleo ya
Jamii, Jinsia, Wazee na Watoto:

Ripoti zinaonesha kwamba watoto wenye ulemavu wanakabiliwa na
ukosefu wa aina mbali mbali za mahitaji ikilinganishwa na watoto
wasio na ulemavu. Pamoja na juhudi kubwa za Serikali, familia
zenye watoto wenye ulemavu zinakumbwa na changamoto nyingi
katika kuwahudumia watoto hao kutokana na hali duni ya maisha
waliyonayo.

(a) Je, kwa mujibu wa ripoti, ni ipi idadi halisi ya watoto wenye
ulemavu Zanzibar.

(b) Je, ni msaada upi wa Serikali kwa familia ambazo zina
watoto wenye ulemavu wa mahitaji maalum.

(c) Je, ni lini Serikali itakuja na mpango wa kuwapatia Bima ya
Afya familia zinazowatunza watoto wenye ulemavu ili
kupunguza changamoto hizo.

Wizara ya Elimu na Mafunzo ya Amali:

119. MHESHIMIWA AMEIR ABDALLA AMEIR (Jimbo la Mwanakwerekwe)
- Atamuuliza Mheshimiwa Waziri wa Elimu na Mafunzo ya Amali:

Naipongeza sana Serikali kwa hatua kubwa za ujenzi wa
miundombinu bora ya skuli za kisasa na ghorofa za Mama Samia
Suluhu Hassan na ile ya Dkt. John Joseph Pombe Magufuli ndani
ya jimbo la Mwanakwerekwe.

Je, ni lini Serikali itaikarabati skuli ya Mwanakwerekwe ‘A’ ili
kuwawezesha wanafunzi kusoma katika mazingira yatakayoweza
kushawishi ubora wa ufaulu wao.

Wizara ya Utalii na Mambo ya Kale:

307. MHESHIMIWA NASSOR SALIM ALI (Jimbo la Kikwajuni) -
Atamuuliza Mheshimiwa Waziri wa Utalii na Mambo ya Kale:

Kwa muda mrefu sasa, eneo la Bwawani (Msikiti Mabuluu)
limekuwa katika hali mbaya kimazingira, kutokana na kutuwama
kwa maji machafu, kusheheni kwa majani na hata kuzagaa kwa
taka katika eneo hilo ambalo linatizamana na Mji Mkongwe ambao
ni Mji wa Kitalii na urithi wa dunia.

Je, Serikali ina mkakati gani wa kulihifadhi vizuri na kuliweka katika
mazingira mazuri eneo hilo.

Zanzibar, (Raya Issa Msellem)
06 Juni, 2025. KATIBU WA BARAZA LA

WAWAKILISHI, ZANZIBAR


